भारत सरकार
सूक्ष्म, लघु और मध्‍यम उद्यम मंत्रालय
राज्य सभा
अतारांकित प्रश्‍न संख्‍या 1077       
उत्‍तर देने की तारीख : 19.12.2018  
सूक्ष्म, लघु और मध्यम उद्यमों को राजसहायता और अन्य लाभ
1077.
श्री विनय दीनू तेंदुलकरः
क्या सूक्ष्म, लघु और मध्यम उद्यम मंत्री यह बताने की कृपा करेंगे किः
(क) 
क्या सरकार देश में सूक्ष्म, लघु और मध्यम उद्यमों को राजसहायता और अन्य 
लाभ प्रदान करने का विचार रखती है; और
(ख) 
यदि हां, तो तत्संबंधी ब्यौरा क्या है?
उत्‍तर
सूक्ष्‍म, लघु और मध्‍यम उद्यम  राज्य मंत्री (स्वतंत्र प्रभार)
(श्री गिरिराज सिंह)
(क) और (ख) : सूक्ष्म, लघु एवं मध्यम उद्यम मंत्रालय नई यूनिटों की स्थापना करने, आधुनिक प्रौद्योगिकी तक पहुंच को सुविधाजनक बनाने और रियायती दर पर कार्यशील पूंजी अथवा आवधिक ऋण उपलब्ध कराने के लिए क्रमश: मार्जिन मनी, क्रेडिट लिंक्ड सब्सिडी और ब्याज सब्सिडी की व्यवस्था करने के लिए प्रधानमंत्री रोजगार सृजन कार्यक्रम, क्रेडिट लिंक्ड कैपिटल सब्सिडी योजना तथा 2 प्रतिशत ब्याज छूट योजना कार्यान्वित करता है। मंत्रालय क्रमशः क्रेडिट गारंटी फंड योजना, राष्ट्रीय विनिर्माण प्रतिस्पर्धात्मकता कार्यक्रम, सूक्ष्म और लघु उद्यम-क्लस्टर विकास कार्यक्रम और विपणन विकास सहायता योजना जैसी अन्य योजनाओं के माध्यम से कोलेट्रल मुक्त ऋण, प्रौद्योगिकी, इंफ्रास्ट्रक्चर और विपणन सुविधाओं जैसे अन्य लाभ भी प्रदान करता है।

